
Հոդված 1. <<Հայրենական մեծ պատերազմի վետերանների մասին>> Հայաստանի Հանրապետության 1998 թվականի   դեկտեմբերի 02-ի ՀՕ-267 օրենքի 1-ին հոդվածը  <<գերիները>> բառից հետո լրացնել <<, նախկին ԽՍՀՄ ներքին գործերի ու պետական անվտանգության մարմինների ղեկավար և շարքային կազմի այն անձինք, որոնք հաշմանդամ են դարձել ծառայողական պարտականությունները կատարելիս վիրավորվելու, կոնտուզիաների և ստացած վնասվածքների հետևանքով:>> բառերով:

Հոդված 2. Սույն օրենքը ուժի մեջ է մտնում  2012 թվականի հունվարի 1-ից:

ՀՀ աշխատանքի և սոցիալական հարցերի նախարար

Արթուր Գրիգորյան
Հիմնավորում

 <<Հայրենական մեծ պատերազմի վետերանների մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագծի
	1.
	   Անհրաժեշտությունը  

	
	   Նախագծի մշակումը բխում է  Հայրենական մեծ պատերազմի վետերանների սոցիալ-իրավական պաշտպանության հարցերը  լուծելու և ազգային օրենսդրությունը աստիճանաբար ԱՊՀ միջպետական համաձայնագրերի պահանջներին համապատասխանեցնելու անհրաժեշտությունից: Մասնավորապես, սույն օրինագծի ընդունումը բխում է <<Հայրենական մեծ պատերազմի մասնակիցների և հաշմանդամների, այլ պետությունների տարածքում մարտական գործողությունների մասնակիցների, զոհված զինծառայողների ընտանիքների արտոնությունների և երաշխիքների փոխադարձ ճանաչման մասին>> ԱՊՀ երկրների միջև 1994թ. ապրիլի 15-ին կնքված միջպետական համաձայնագրի դրույթներից /հավելված 1, 2.3. կետ/, ըստ որի  Հայրենական մեծ պատերազմի հաշմանդամ են համարվում նաև նախկին ԽՍՀՄ ներքին գործերի ու պետական անվտանգության մարմինների ղեկավար և շարքային կազմի այն անձինք, որոնք հաշմանդամ են դարձել ծառայողական պարտականությունները կատարելիս վիրավորվելու, կոնտուզիաների և  ստացած վնասվածքների հետևանքով: 

   Նախագծի ընդունման անհրաժեշտությունը պայմանավորված է նաև նշված խմբին պատկանող անձանց բազմաթիվ դիմում-բողոքներին դատարաններ /այդ թվում` նաև Սահմանադրական դատարան/ լուծում տալու հանգամանքով:

	2.
	Ընթացիկ իրավիճակը և խնդիրները

	
	    Հայաստանի Հանրապետությունում Հայրենական մեծ պատերազմի վետերանների իրավական և սոցիալական պաշտպանության հարցերը կանոնակարգվում են <<Հայրենական մեծ պատերազմի վետերանների մասին>> ՀՀ օրենքով: Համաձայն նշված օրենքի 2-րդ հոդվածի, Հայրենական մեծ պատերազմի վետերան են համարվում Հայաստանի Հանրապետության  այն քաղաքացիներն ու Հայաստանի Հանրապետությունում մշտապես բնակվող այն անձինք, ովքեր մասնակցել են Հայրենական մեծ պատերազմին, ինչպես նաև պատերազմի տարիներին Լենինգրադի բլոկադայի մասնակիցները և ֆաշիստական համակենտրոնացման ճամբարների նախկին անչափահաս գերիները: Նույն օրենքի 3-րդ հոդվածում ամրագրված է, որ եթե Հայաստանի Հանրապետության միջազգային պայմանագրերով սահմանված են այլ նորմեր, քան նախատեսված են սույն օրենքով, ապա գործում են միջազգային պայմանագրերի նորմերը: <<Հայրենական մեծ պատերազմի վետերանների մասին>> ՀՀ օրենքով չեն կարգավորվում ԱՊՀ միջպետական համաձայնագրերով Հայրենական մեծ պատերազմի մասնակից կամ հաշմանդամ  համարվող այլ կատեգորիաների պատկանող անձանց /այլ պետություններում մարտական գործողությունների մասնակցած, Խորհրդային բանակում ծառայողական պարտականությունների կատարման ժամանակ հաշմանդամ դարձած,  նախկին ԽՍՀՄ ներքին գործերի և պետական անվտանգության մարմինների ղեկավար և շարքային կազմի անձինք, որոնք հաշմանդամ են դարձել ծառայողական պարտականություններ կատարելիս և այլն/ սոցիալ-իրավական պաշտպանության հարցերը, սակայն հիմք ընդունելով միջպետական համաձայնագրերի դրույթները, նրանք մեր հանրապետությունում օգտվում են համաձայնագրերում ամրագրված արտոնություններից և սոցիալական երաշխիքներից: Նշված կատեգորիաներին պատկանող անձինք չեն օգտվում միայն <<Հայրենական մեծ պատերազմի վետերանների մասին>> ՀՀ օրենքով Հայրենական մեծ պատերազմի մասնակիցների համար սահմանված ամենամսյա պատվովճարից, որն ի դեպ, ոչ մի համաձայնագրով նախատեսված չէ:  

   Խնդիր կա բոլոր վերը նշված անձանց կարգավիճակները հստակեցնելու, նրանց սոցիալական և իրավական պաշտպանության հարցերը մեկ իրավական ակտում ամրագրելու և ՀՀ գործող օրենսդրությունը ԱՊՀ համաձայնագրերին համապատասխանեցնելու: 

    Միաժամանակ, հաշվի առնելով, որ նախկին ԽՍՀՄ ներքին գործերի և պետական անվտանգության մարմինների ղեկավար և շարքային կազմի անձանց թիվը, որոնք հաշմանդամ են դարձել ծառայողական պարտականություններ կատարելիս, հանրապետությունում փոքր է /ըստ ՀՀ ոտիկանության` ընդամենը 20 մարդ/, նպատակահարմար է առաջնահերթ օրենսդրական փոփոխությունը կատարել այս կատեգորիայի մասով, հետագայում աստիճանաբար ընդգրկելով նաև միջպետական համաձայնագրերում ամրագրված մյուս կատեգորիաներին: 

	3.
	Տվյալ բնագավառում իրականացվող քաղաքականությունը

	
	    Հայրենական մեծ պատերազմի վետերանների սոցիալական պաշտպանությունը մշտապես գտնվում է պետության և կառավարության ուշադրության ներքո: Ոլորտի քաղաքականությունն ուղղված է վետերանների և արտոնություններով նրանց հավասարեցված մյուս անձանց սոցիալական վիճակի բարելավմանը, նրանց` Հայրենիքի նկատմամբ ունեցած վաստակի գնահատմանն ու կյանքի որակի բարձրացմանը:

     Հայրենական մեծ պատերազմի վետերանների սոցիալ-իրավական հարցերը կանոնակարգվում են <<Հայրենական մեծ պատերազմի վետերանների մասին>> ՀՀ օրենքով, Հայաստանի միջազգային պայմանագրերով և ՀՀ Կառավարության որոշումներով:

    Համաձայն գործող օրենսդրության, Հայրենական մեծ պատերազմի վետերաններն օգտվում են` 

-   մասնակիցները 8000, իսկ հաշմանդամ վետերանները 18000-27000դրամ /ս.թ. սեպտեմբերի 1ից/` կախված հաշմանդամության խմբից, ամենամսյա դրամական օգնություն ստանալու իրավունքից` նախկինում ունեցած տրանսպորտային անվճար սպասարկման, էլէկտրաէներգիայի, գազի, ջերմամատակարարման, ջրամատակարարման և ջրահեռացման վարձավճարների 50 տոկոս զեղչի  դիմաց,
-  հաշմանդամ վետերանները` աղբահանության, հեռախոսի և ռադիոյի բաժանորդային վարձը 50 տոկոս զեղչով վճարելու, 

-   ԱՊՀ երկրների տարածքում տարին մեկ անգամ /կտրոնով, երկկողմանի կարգով/ արտոնյալ պայմաններով երթևեկելու,

-   պետպատվերի շրջանակում անվճար բուժօգնություն /այդ թվում` դեղորայք/, պրոթեզաօրթոպեդիկ և վերականգնողական պարագաներ ստանալու,

- 25000 դրամ ամենամսյա պատվովճար ստանալու իրավունքից /ս.թ.սեպտեմբերի 1-ից/:

       Բացի այդ, Հայրենական մեծ պատերազմի հաղթանակի 65-ամյակի կապակցությամբ ՀՀ կառավարության որոշմամբ  Հայրենական մեծ պատերազմի վետերաններին  տրվել է նաև քաղաքային տրանսպորտից անվճար երթևեկելու արտոնություն:

    Միաժամանակ, օրենսդրական դաշտը կատարելագործելու նպատակով, նախարարությունը նախատեսել է մշակել <<Վետերանների մասին>> ՀՀ նոր օրենքի նախագիծ, որի ընդունման պարագայում կհստակեցվի ինչպես վետերանների տարբեր խմբերի /պատերազմի, աշխատանքի, զինված ուժերի/ կարգավիճակները և  որոշ հասկացություններ, այնպես էլ կմեկտեղի վետերաններին տրամադրվող սոցիալական երաշխիքներն ու արտոնությունները: Նախագծի նախնական տարբերակը 2010թ. պատրաստ էր, այն քննարկվել էր նախարարությունում ստեղծված աշխատանքային խմբում, ուղարկվել է  նաև ՀՀ պատերազմի, աշխատանքի և զինված ուժերի վետերանների խորհուրդ` կարծիքի, անհրաժեշտություն կա կազմակերպել լրացուցիչ քննարկումներ տարբեր շահագրգիռ կազմակերպությունների և անձանց հետ` մինչ պաշտոնական շրջանառության մեջ դնելը: Պետք է նշել նաև, որ նոր օրենքի ընդունումը  ՀՀ պետական բյուջեում  կառաջացնի լրացուցիչ խոշոր ծախս` ավելի քան 500 մլն դրամի, այդ պատճառով էլ աշխատանքային խումբը նպատակահարմար չգտավ  առաջիկա մեկ-երկու տարին այն ներկայացնել  ՀՀ Կառավարություն, այդ իսկ պատճառով էլ որոշվեց գործող օրենքում կատարել փոփոխություն, իսկ նոր օրենքի նախագծի ներկայացումը հետաձգել  /այն ՀՀ Կառավարության գործունեության ծրագրում ընդգրկված չէ ոչ  2011 և ոչ էլ 2012թվականներին/:

	4.
	Կարգավորման նպատակը և բնույթը

	
	  <<Հայրենական մեծ պատերազմի վետերանների մասին>> ՀՀ օրենքում ներկայացված լրացումը կատարելու արդյունքում նախկին ԽՍՀՄ ՆԳ և պետական անվտանգության մարմինների շարքային և սպայական կազմի աշխատակիցների թվից նրանք, ովքեր հաշմանդամ են դարձել ծառայողական պարտականություններ կատարելիս, կհամարվեն ՀՄՊ հաշմանդամ և կօգտվեն օրենսդրությամբ սահմանված նույն արտոնություններից, մասնավորապես` կունենան ամենամսյա պատվովճար ստանալու իրավունք /մյուս արտոնություններից այսօր էլ են օգտվում/: 

    Այս նախագծի ընդունմամբ, խնդիրը լուծվում է մասնակիորեն, կամ` փուլային տարբերակով: Հարցի կարգավորման նպատակը մի փոքր խմբի սոցիալական վիճակի բարելավումն է, որը ոլորտի օրենսդրական դաշտի կատարելագործման առաջին փուլն է, այնուհետև` առաջիկա տարիների ընթացքում, օրենքում աստիճանաբար կընդգրկվեն նաև մյուս կատեգորիաներին պատկանող անձինք, մինչև նոր օրենքի ընդունումը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագծի մշակման գործընթացում ներգրավված է նախարարության աշխատակազմի հաշմանդամների և տարեցների հիմնահարցերի վարչությունը:

	6.
	Ակնկալվող արդյունքը

	
	Նախագծի ընդունման արդյունքում  նախկին ՆԳ մարմինների շարքային և սպայական կազմի աշխատակիցների թվից նրանք, ովքեր հաշմանդամ են դարձել ծառայողական պարտականություններ կատարելիս, կհամարվեն ՀՄՊ վետերան և  կստանան ամենամսյա պատվովճար /մյուս արտոնություններից այսօր էլ են օգտվում/, ինչը մասամբ կբարելավի նրանց սոցիալական վիճակը:  Այդ անձանց թիվը Հայաստանի Հանրապետությունում 20 է:




ՀՀ աշխատանքի և սոցիալական հարցերի նախարար

Տեղեկանք

<<Հայրենական մեծ պատերազմի վետերանների մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագծի ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

        <<Հայրենական մեծ պատերազմի վետերանների մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագծի ընդունմամբ ՀՀ պետական բյուջեում նախատեսվում է ծախսերի ավելացում տարեկան 6 000 000 դրամի չափով:

      Քանի որ, արդյունքում ավելանալու է միայն Նախագծում նշված անձանց պատվովճար ստանալու իրավունքը, իսկ ամենամսյա պատվովճարի չափը կազմում է 25000 դրամ, 20 քաղաքացու պատվովճար տրամադրելու համար 2012թ.-ին  կպահանջվի 6,0 մլն դրամ լրացուցիչ ծախս, որը կկատարվի սոցիալական պաշտպանության ոլորտին հատկացված ընդհանուր միջոցների սահմաններում: 
Տեղեկանք
<<Հայրենական մեծ պատերազմի վետերանների մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագծի  ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Այլ իրավական ակտերում փոփոխություններ կատարելու անհրաժեշտություն չկա

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագծի ընդունումը համապատասխանում է <<Հայրենական մեծ պատերազմի մասնակիցների և հաշմանդամների, այլ պետությունների տարածքում մարտական գործողությունների մասնակիցների, զոհված զինծառայողների ընտանիքների արտոնությունների և երաշխիքների փոխադարձ ճանաչման մասին>> ԱՊՀ երկրների միջև 1994թ. ապրիլի 15-ին կնքված միջպետական համաձայնագրի դրույթներին /հավելված 1, 2.3. կետ/

ՏԵՂԵԿԱՆՔ-ԱՄՓՈՓԱԹԵՐԹ

<<Հայրենական մեծ պատերազմի վետերանների մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագծի /այսուհետև` Նախագիծ/ ընդունման վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ 
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1. ՀՀ ֆինանսների նախարարի    23.08.2011թ.   

թիվ  1.4.3-1/83459-11 
	Առարկություններ չունի, պայմանով, որ Նախագծի ընդունման կապակցությամբ պատվովճարի հետ կապված լրացուցիչ ծախսը` տարեկան 6,0մլն դրամ, կատարվեն սոցիալական պաշտպանության ոլորտին հատկացված ընդհանուր միջոցների սահմաններում
	Ընդունվել է
	Նախագծի ընդունման կապակցությամբ պատվովճարի հետ կապված լրացուցիչ ծախսը` տարեկան 6,0մլն դրամ, կկատարվի սոցիալական պաշտպանության ոլորտին հատկացված ընդհանուր միջոցների հաշվին

	2. ՀՀ ոստիկանապետի  27.10.2011թ.  թիվ  35/1420
	Առարկություններ և առաջարկություններ չունի
	
	

	3. ՀՀ պաշտպանության նախարարի   24.10.2011թ.  թիվ ՊՆ/510-1316
	Առարկություններ և առաջարկություններ չունի
	
	

	3. ՀՀ արդարադատության նախարարի  22.11.2011թ.  թիվ  01/7427-11
	Առարկություններ և առաջարկություններ չունի
	
	

	4. ՀՀ մարդու իրավունքների պաշտպանի 20.12.2011թ. թիվ 01/05/3956-11
	Նախագծի 1-ին հոդվածում անհրաժեշտ է ներառել նաև ԱՊՀ միջպետական համաձայնագրերով Հայրենական մեծ պատերազմի մասնակից կամ հաշմանդամ այլ կատեգորիաների պատկանող անձանց ևս;
	Չի ընդունվել
	Ինչպես նշված է նախագծի հիմնավորման մեջ, ելնելով առկա ֆինանսական վիճակից, որոշվել է այդ կատեգորիաներին պատկանող անձանց  անդրադառնալ ավելի ուշ, առայժմ փոփոխություն կատարել միայն  նախկին ԽՍՀՄ ներքին գործերի և պետական անվտանգության մարմինների ղեկավար և շարքային կազմի անձանց մասով, որոնք հաշմանդամ են դարձել ծառայողական պարտականություններ կատարելիս /հանրապետությունում փոքր է. ըստ ՀՀ ոստիկանության` ընդամենը 20 մարդ/, նպատակահարմար է առաջնահերթ օրենսդրական փոփոխությունը կատարել այս կատեգորիայի մասով, հետագայում աստիճանաբար ընդգրկելով նաև միջպետական համաձայնագրերում ամրագրված մյուս կատեգորիաներին: 


ՀՀ աշխատանքի և սոցիալական հարցերի նախարար

Արթուր Գրիգորյան

ԵԶՐԱԿԱՑՈՒԹՅՈՒՆ

սոցիալական պաշտպանության ոլորտում կարգավորման ազդեցության գնահատման

«Հայրենական մեծ պատերազմի վետերանների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ
Նախագծի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի <<Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին>> N 18-Ն որոշման համաձայն:

Գնահատման արդյունքում` 

1. Սոցիալական պաշտպանության բնագավառի ռազմավարական տեսանկյունից նախագիծն ունի չեզոք ազդեցություն:

2. Բնագավառի շահառուների վրա ազդեցության տեսանկյունից ունի  դրական ազդեցություն:

ԵԶՐԱԿԱՑՈՒԹՅՈՒՆ
ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ 

«Հայրենական մեծ պատերազմի վետերանների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ
«Հայրենական մեծ պատերազմի վետերանների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
ԵԶՐԱԿԱՑՈՒԹՅՈՒՆ
ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ

«Հայրենական մեծ պատերազմի վետերանների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ
«Հայրենական Մեծ պատերազմի վետերանների մասին» Հայաստանի  Հանրապետության 1998 թվականի դեկտեմբերի 02-ի ՀՕ-267 օրենքում լրացում կատարելու մասին»  Հայաստանի Հանրապետության օրենքի  ընդունումը առողջապահության բնագավառի վրա ազդեցություն չի ունենա:  

ԵԶՐԱԿԱՑՈՒԹՅՈՒՆ

ԲՆԱՊԱՀՊԱՆՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ

«Հայրենական մեծ պատերազմի վետերանների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ

1. <<Հայրենական մեծ պատերազմի վետերանների մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագծի (այսուհետ` օրենք) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

         2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

         3. Օրենքի  նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին պահանջներին չի հակասում: 
Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է:
ԵԶՐԱԿԱՑՈՒԹՅՈՒՆ

մրցակցության բնագավառում կարգավորման ազդեցության  գնահատման

«Հայրենական մեծ պատերազմի վետերանների մասին» Հայաստանի Հանրապետության օրենքում լրացում կատարելու մասին»  Հայաստանի Հանրապետության օրենքի նախագծի վերաբերյալ
«Հայրենական մեծ պատերազմի վետերանների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի (այսուհետ` Նախագիծ) մրցակցության բնագավառում ազդեցության գնահատման գործընթացի նախնական փուլում պարզվել է`

Նախագծով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

եզրակացություն

տնտեսական, այդ թվում` փոքր և միջին ձեռնարկատիրության բնագավառում 
կարգավորման ազդեցության գնահատման

«Հայրենական մեծ պատերազմի վետերանների մասին» Հայաստանի Հանրապետության օրենքում լրացում կատարելու մասին»  Հայաստանի Հանրապետության օրենքի նախագծի վերաբերյալ
«Հայրենական մեծ պատերազմի վետերանների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագծով լրացվում է «Հայրենական մեծ պատերազմի վետերաններ» հասկացությունը և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում։
Եզրակացություն
բյուջետային բնագավառում կարգավորման ազդեցության գնահատման վերաբերյալ 

«Հայրենական մեծ պատերազմի վետերանների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ

Նախագծի ընդունման արդյունքում նախկին ՆԳ մարմինների շարքային և սպայական կազմի աշխատակիցների թվից նրանք, ովքեր հաշմանդամ են դարձել ծառայողական պարտականություններ կատարելիս, կհամարվեն ՀՄՊ վետերան և  կստանան ամենամսյա պատվովճար: 

Այդ անձանց թիվը Հայաստանի Հանրապետությունում  ըստ նախագծին կից տեղեկանքի կազմում է 20 մարդ:
Հաշվի առնելով վերոնշյալը, գտնում ենք, որ նախագծի ընդունումը կբերի պետական բյուջեի ծախսերի ավելացման տարեկան 6.0 մլն .դրամի չափով:






